Pwy mae Paul yn feddwl ydy o?
(Llythyr Paul at y Galatiaid_2)
Doedd Paul ddim eisiau bod yn Gristion!  Wnaeth o ddim deffro un bore a meddwl, ‘ Heddiw dw i am gredu’n Iesu Grist.’ O na! Roedd Saul (enw Paul cyn iddo ddod yn Gristion)  yn casáu Cristnogion, roedd o eisiau eu lladd nhw a’u taflu nhw i garchar. Dyma ddisgrifiad  o rai o weithgareddau Saul, (Actau 7:58; 8:1,3; 9:1-2)
Ar ôl ei lusgo (Steffan*) allan o'r ddinas dyma nhw’n dechrau taflu cerrig ato i'w labyddio i farwolaeth. Roedd y rhai oedd wedi tystio yn ei erbyn wedi tynnu eu mentyll, a’u rhoi yng ngofal dyn ifanc o'r enw Saul. 
Roedd Saul yno, yn cytuno'n llwyr y dylai Steffan farw.

...dyma Saul yn mynd ati i ddinistrio'r eglwys. Roedd yn mynd o un tŷ i'r llall ac yn arestio dynion a merched fel ei gilydd a'u rhoi yn y carchar.
Yn y cyfamser roedd Saul yn dal i fynd o gwmpas yn bygwth lladd dilynwyr yr Arglwydd. Roedd wedi mynd at yr Archoffeiriad 2 i ofyn am lythyrau i synagogau Damascus yn rhoi’r hawl iddo arestio unrhyw un oedd yn dilyn y Ffordd. Roedd ganddo awdurdod i gadw dynion a merched yn y ddalfa a mynd â nhw’n gaeth i Jerwsalem.
Be oedd Saul yn ei wneud tra roedd pobl yn taflu cerrig at Steffan i’w ladd?

Be oedd agwedd Saul tuag at eglwys Iesu Grist?


Pa fath o bethau oedd Saul yn eu gwneud i Gristnogion? (dilynwyr yr Arglwydd)?



Roedd Paul yn ddyn galluog a breintiedig iawn. Roedd o’n ddinesydd Rhufeinig mewn cyfnod pan roedd y Rhufeiniaid fwy neu lai’n rheoli’r rhan fwyaf o Ewrop, Gogledd Affrica a rhannau o’r Dwyrain Canol. Roedd o’n alluog ac wedi derbyn addysg wych gan athro enwog o’r enw Gamaliel. Roedd o’n Iddew, ond yn Iddew gwell nac eraill yn ei farn o’i hun; dyma sut ddisgrifiodd ei hun yn Philipiaid 3:4-7,

Ces i fy enwaedu pan o’n i’n wythnos oed;
● dw i'n dod o dras Iddewig pur;
● dw i'n aelod o lwyth Benjamin; 
● dw i’n siarad Hebraeg, fel fy rhieni;
● roeddwn i’n Pharisead oedd yn cadw Cyfraith Moses yn fanwl, fanwl;
● 6 roeddwn i mor frwd nes i mi fynd ati i erlid yr eglwys Gristnogol.
● Yn ôl y safonau mae’r Gyfraith Iddewig yn ei hawlio, doedd neb yn gallu gweld bai arna i.
7 Roeddwn i’n cyfri’r pethau yna i gyd mor bwysig ar un adeg...
Paul oedd y gorau o’r goreuon - fel Iddew  roedd o’n seren!

